
Presencia dos Seis poemas galegos
de Garcia Lorca na poesia galega

Xesiis Alonso Montero

/Gloria 6 poeta que vén dende fora
e hoxe en galego cocirnia o seu pan!
Gregorio San Juan

Para Luz Pozo Garza

Esta por estudiar a influencia da poesia de Federico nos nosos poetas, espe-
cialmente o Federico do Romancero gitano (1928), o mais pegadizo (e o miis peri-
goso tamén). Nalgunhas paxinas de jacobusland, de Emilio Pita (1942), actda, cre-
mos, este Lorca. Xa moito antes, en casteldn, Anxel Fole era capaz de romancear
in modo lorquiano, desta maneira, no “Responso a Pepe Benito”, o famosisimo ca-
cique de Lugo:

Los arcangeles borrachos

le pegan a San Tarsicio.
Buscan sudario a su cuerpo
muy brillante y muwy cumplido;
el rojo lo da la sangre,

la bilis, el amarillo.

Hasta los potros del viento
vienen al fiinebre oficio,

con gualdrapas de tinieblas
recamadas de platino 1.

Carballo Calero, na sda Historia da literatura galega contempordnea, advirte
“ecos profundos do Romancero de Lorca” en O vento segrel de Augusto Casas
(1932)%. O mesmo autor, verbo de Amado Carballo, afirma que, “como en Federico
Garcia Lorca, hai residuos de tropoloxia ultraista”®. Afirmado o cal, cita os dous
primeiros versos de “O galo” (“Abrelle as portas ao dia/ coa chave do teu cantar”),
que Carballo relaciona con dous versos de Garcia Lorca:

Las piquetas de los gallos
cavan buscando la aurora.

Son os dous primeiros versos de “Romance de la pena negra”, xa contido na
primeira edicion de Primer romancero gitano, de 1928, pero Amado Carballo mo-
rrera un ano antes. Os especialistas, no caso de Lorca, suxiren que se inspirou no
verso 235 do Cantar de Mio Cid (“A priessa cantan los gallos e quieren quebrar al-
bores”), lido incorrectamente (en realidade “albores” é suxeito de “quieren”). No
caso de Amado Carballo ignoramos se actuaba nel algunha lectura cidiana escolar
no momento de componer “O galo”, primeiro poema do libro homénimo, poéstu-

mo (1928).

Pegadas de varios libros de Lorca atopan os estudiosos da nosa poesia nal-
glns autores. E o propio Carballo Calero quen, verbo de Cantiga nova que se
chama riveira (1933), de Cunqueiro, chega 4 conclusion de que se trata dunha
“poesia que presenta certa afindade coa dos primeiros libros de Alberti, e ainda de
Garcia Lorca™. Noutro libro neotrobadoresco, Nao senlleira (1933), de Bouza-Brey,
encontra Anxo Tarrfo “pegadas sutis de Rosalia de Castro e de Garcia Lorca”. Pola
nosa parte, cremos que algins dos nosos poetas non foron alleos a un dos mais
grandes poemas de Lorca, 6 Llanto por Ignacio Sanchez Mejias (1934). Eu percibo
modos desta xenial elexia en dous poemas de Emilio Pita do libro jacobusiand
(1942)%: “Saga da vella lelia” e “Morte de Alexandre Béveda”. Versos hai, neste epi-
cedio, de clara inspiracion lorquiana:

Levan a Alexandre Boveda
ar e rio silandeiros;

a frol da neve nos parpados,
a frol da ltia nos beizos.

O levan os bois da néboa
catro son e os catro negros.

Ata “os bois da néboa” nos fan pensar nos “sete bois de 1da” de “Cantiga do
neno da tenda” e, mdis ainda, nos “catro bois” de “Romaxe de Nosa Senora da
Barca”.

A parte final da nenia a Garcfa Lorca’, de Aquilino Iglesia Alvarifio (1958), sig-
nificativamente titulada “Pranto”, non parece ser allea a algins versos da segunda
parte (“La sangre derramada”) do Llanto:

jA1, cana de son no aire crebada

coma un pe de millo na esfarna!

jAi calandra de lume na mand garrida
cun leopardo polo teu canto arriba!

A1, reisenior da morte a tiro fixo

e o corazon de musgo verdecido!

jAi cabaleiro da amargue alborada
cunha dama sen ollos ds ancas!

jAiL cabaleiro da dama sen ollos,
sombra amiga na quintana dos mortos!

Pero no presente artigo s6 nos proponemos examinar o influxo exercido nos
nosos poetas por un libro de Garcia Lorca, aquel que para nds é, sen dabida, o

mais entranable (e, tamén, o madis sorprendente): Seis poemas galegos (1935). Da
presencia —non s6 do influxo— deste libro na obra dos nosos poetas imos trazar
unhas cantas notas. Para facilitarmos a lectura das presentes paxinas, ofrecemos a
numeraciéon e o titulo das seis composicions de Garcia Lorca tal como figuran na
primeira edicién en volume (Santiago de Compostela, N6s, 1935):

I: Madrigal 4 cibda de Santiago

II: Romaxe de Nosa Senora da Barca

III: Cantiga do neno da tenda

IV: Noiturnio do adoescente morto

V: Canzoén de cuna pra Rosalia Castro, morta

VI. Danza da lGa en Santiago

1. POEMAS QUE BEBEN NA FONTE GALEGA DE GARCIA LORCA

Nun poemario inédito de Dario Xohdn Cabana (1970?)® figura unha “Elexia
por Federico Garcia Lorca™ onde estdn moi presentes algins versos do poema III
e no que hai outras presencias:

Elexia por Federico Garcia Lorca

As campds de Compostela cantan panxolinas de ar.
jAi, a choiva de Sant-lago, que mainino barruzar...!

;Morto de bronce e cristal!

Polas ruas de Bos Aires van os galegos chorando.
/Qué roxos muros de lama estdan na tebra axexando?

;Morto de bronce e cristal!

jOub, Federico Garcia, qué foi daquela granada
que estaba a froitificar i unha noite foi roubada?

Morto de bronce e cristal,
Jqué foi daquela granada?

De 1972 é “Cea na Quintana dos Mortos (Ensaio poético)”!?, de Luis Alvarez
Pousa, longo poema —moi primeirizo— no que, polo titulo, sospeitamos que a
Nai que fala nesta composicion é a Nai de “Danza da lda en Santiago”. Que o
texto non ¢ alleo a este poema galego de Lorca prébano versos coma estes:

Federico, jonde deixaches a liia
da Quintana dos mortos?

Xoseme Mosquera publica en 1982 “Auga da mand anterga”!!, inspirado, nos

primeiros versos, no poema I de Lorca. Estes versos de Xoseme Mosquera, os Uni-
cos que conezo del, son moi pouco afortunados.

Vencellado 6 1 estd “Garcia Lorca en Compostela”? de Xosé Diaz Jicome,
poema de 1983 que amosa a excelente feitura formal e o decoro habituais neste
autor.

Garcia Lorca en Compostela

Chove en Santiago,
meu doce amor.
Camelia branca do ar,
brilla entebrecido o sol.
Garcia Lorca

Auga peneirada
por anxos de néboa,
cae feita vidro
sobre Compostela.

—/Ai, como resoa
no tambor das pedras!

A enloitada lhia

e as orfas estrelas
choran mainamente
sobre Compostela.

—Ai, como nos doe
o son da sua queixa!

JQuen desfolla o pranto
das outas camelias?
JQuen espalla bagoas
sobre Compostela?

—Ai, que tenro orballo
soniou o poetal

Excelente é o soneto de Victor Campio Pereira, “O poeta baila coa lda”!3
(1993), homenaxe a Federico feita, como nos fai sospeitar o titulo (e o lema), a
partir de motivos e palabras esenciais de “Danza da lda en Santiago”.

O poeta baila coa lda

Nai: a lia estd bailando
na Quintana dos mortos.
F. G. L

Chove en Santiago pranto. A Berenguela
tanxe poldros de sombra, o vento brua.
Transido corpo de galan, a liia

na Quintana dos mortos baila e vela.

Baila na pedra a hia. Para vela
—lourida pomba, namorada tig—
para vela bailar na noite niia
vineches, Federico, a Compostela.

Na Quintana o luar tremelucia.
A lia amoute. A lia, bico a bico,
namoroute na pedra gris e fria,

pedra meiga con saibo a eternidade.
/E volos dous bailando, Federico,
—a lia e ti— mollados de saudade!

Algins elementos deste poema VI estan presentes no de Xesis Rabade
Paredes “A Federico, amor, que se nos foi de branco”4, escrito, ad hoc, como o de
Campio Pereira, na mesma data e celebracion. Comeza asi:

Sdangrame a dor arreo polas costas
como se sangra a sombra.

Sabeme a voz 6 laio do poeta
cando che berro: [VOLTA!

Fala a morte en acoro.
Na Quintana de pedra
vésme ti, amor de branco
e alba pinga vermello.

A Quintana protagoniza o estribillo dun poema de Juan Pérez Creus titulado “O
dezanove de agosto (Lorca, Anxel Casal)’!®, presentado no mesmo acto de homenaxe:

Pola Quintana dos mortos
duas sombras vagan:

o0 poeta e o editor

pola Quintana.

Nun soneto inédito de Miro Villar, “Chove en Compostela” (1996), que é un
soneto de amor, o segundo cuarteto constridese con materiais e desde a lembranza

de Garcia Lorca:

Hoxe chove tamén en Compostela,

no corazon, na praza da Quintana,
non haberd unha tarde mdis lorquiana
pra revivir o amor...

No recente volume de Luis G. Tosar, Madeira do meu canto / Madera de mi
canto (Visor, Madrid, 1998), hai unha especie de poema en prosa, sen titulo, no

que lemos:

Fora, na Quintana, os cabezudos bailan e bailan facendo reverencias
mentres os foguetes estoupan por Federico Garcia Lorca, ferindo potro de

pedra na mesma porta do sorio (a cursiva é mina).

O autor, 6 evocar a Federico na Praza da Quintana, que tanto admirou, bota
man de dous versos de “Danza da lGa en Santiago”, modificindoos moi lixeiramente.

2. O “BRANCO GALAN” DE GARCIA LORCA E DE FERMIN BOUZA-BREY
O poema VI de Lorca, “Danza da lGa en Santiago”, comeza con estes disticos:

jFita aquel branco galan,
olla seu transido corpo!

E a lia que baila
na Quintana dos mortos.

Fita seu corpo transido,
negro de somas e lobos.

Ninguén, antes de 1993, aclarara quen era, na realidade, o “branco galin” des-
tes versos. Serd Filgueira Valverde, nun artigo dese ano!®, quen faga esta revelacién:

Penso eu que [...] o martir Pelagio [...] o que da tema, co acorde dos
versos iniciais, 6 canto lorquiano.

O baixar 4 Quintana, dende a Via Sacra, no escenogrifico esconce, al-
guén, nas xornadas santiaguesas, indicarfa a estatua do santo mocino
sobre a portada da igrexa no grande mosteiro e lembraria o motivo polo
que ten o coitelo co que o degolaron cravado na gorxa.

A imaxe “de pedra” 4 luz da lda e a historia da frustrada seduccion
polo Sultin de Cérdoba tiveron que fascina-lo seu dnimo. E maxinou a
unha “filla” de “cantiga de amigo” acenando a “nai”:

—TFita aquel branco galan...

O artigo de Filgueira Valverde, pese a ser reproducido, como apéndice, nas
Actas dun Congreso literariol”, pasou, segundo as mifas noticias, inadvertido.
Quizais Filgueira foi un pouco eliptico 4 hora de facer referencia 6 episodio, na vida
de Paio, logo santo, que mdis podia impresionar a un poeta da condicién sexual de
Garcia Lorca. Quen consulte, por exemplo, un recente diccionario de nomes galegos
lerd: “Tendo ainda dez anos, levarono preso, como refén, a Cérdoba, en troques do
seu tio o bispo Hermoixio de Tui, e martirizirono tres anos despois (925) por non
querer acceder 6s desexos sexuais de Abderraman III"8,

Pero no artigo de Filgueira Valverde hai outra revelacion: “Outro alto poeta,
Bouza-Brey, sente, no mesmo lugar e diante da imaxe, parello desacougo, e pon
nos beizos dunha rapacifia que fala coa nai o mesmo sentir”. Refirese Filgueira 6
poema de Bouza que comeza:

Aquel recanto da Quintana, madre,
do santo rapazinbo decolado,
desacouga-me o ledo coragdo.

Pertence 6 libro Seitura, publicado, no ano 1955, nunha editorial de Braga'®,
situacién que propicia a portuguesizaciéon que estes versos manifestan®’,

O motivo do santo degolado repitese na antepentltima estrofa (“aquel coitelo
na talhada gorja”) dun poema que, a maior abondamento, remata con este distico:

Aquel recanto da Quintana, madre,
desacouga-me o ledo coragdo.

No artigo de Filgueira non se da a entender se o poema de Garcia Lorca esti-
vo presente, dalgin xeito, no de Bouza-Brey; quizais limitase a suxerilo sutilmente.
E dificil pensar que non fose asi. O poeta galego, non menos impresionado cé
poeta andaluz pola beleza e o final trixico de Paio, fai que no seu poema unha ra-
paza interpele constantemente a stia “madre” (“Falas da doce meninha”), o que re-
corda o recurso da “Danza da lda en Santiago”, que € un didlogo entre unha “filla”
e unha “nai”. No caso de Federico, non é a primeira vez que canta unha imaxe sa-
grada. En Primer romancero gitano (1928), nun dos romances, “San Miguel
(Granada)”, atopamos, mesmo, versos de inequivoco erotismo:

San Miguel, lleno de encajes
en la alcoba de su torre,
ensena sus bellos muslos
cenidos por los faroles.

O fermosisimo mocifio que suscitou en Abderraman III un arrebato erético
non aparece, nin en Lorca (1935) nin en Bouza-Brey (1955), con trazos fisicos
como o do romance de 1928. Ambos os dous poetas conecian, sen dibida, a vida
—e a morte— de Paio, o “branco galan”.

3. RAMON DE SISMUNDI EN GARCIA LORCA E EN CELSO EMILIO FERREIRO

“Cantiga do neno da tenda” é o poema galego mais “social” de Federico. O
neno protagonista, Ramén de Sismundi, é un de tantos rapaces ou mozotes gale-
gos que, na emigracion, en Buenos Aires, traballaban de sol a sol. Ali, lonxe dos
seus, do seu eido matrio, a Ramoén de Sismundi, farto de traballar (“basoira que te
basoira/ polvo d’estantes e caixas”)

D préelle, como a outros compatrianos, a saudade (“os galegos paseiaban/ so-
nando un val imposibel”);

ID momento no que acode O seu espirito unha peripecia habitual nos nenos
das aldeas galegas (“mentres sete bois de lia/ pacian na stia lembranza”),

1D instante no que decide ir 4 beira do mar para estar miis preto da terra
deixada (“Foise pra veira do rio,/ veira do Rio da Prata”),

IV) pero, ainda asi, non se atopa coa sta terra, non se reencontra co seu uni-
verso espiritual (“non viu o imenso gaiteiro/ coa boca frolida d’alas”),

V) pois interponse, entre o eido matrio e el, “bermello muro de lama”.

Garcia Lorca, en Buenos Aires (1933-1934), repara no drama dos seres huma-
nos condenados a viviren desde moi novos dun duro traballo exercido lonxe dese
alimento espiritual que € a gaita do lugar; Garcia Lorca, 6 reparar nese drama, con-
crétao na persoa dun rapaz galego 6 que chama, sonoramente, Ramoén de
Sismundi. A historia do seu drama chega ata o momento en que o rapaz, xa inca-
paz de sentir o alimento da sda raiz cultural —a sGa Unica cultura—, queda, de
cheo, atado a tenda, 6 cativo salario, ds horas e horas de traballo: 6 pan (pouco e
duro) sen compango espiritual ningiin. Neste punto deixa de relatar a historia “do
neno da tenda” Garcia Lorca, o seu ilustre cronista.

¢Que foi de Ramon de Sismundi? Algins camaradas de patria e sufrimentos fi-
xéronse sindicalistas, como Manuel Serafin Fandifo?!, e moitos outros que enten-
deron a sua solucion, a sua realizacion persoal, como un compromiso moral coas
xentes que sofren a historia. Polos datos que temos, Ramoén de Sismundi, doido
primeiro, cousificado e alienado despois, optou pola realizacion persoal e egoista,
pola “solucion” individual.

Xa vello, atépao no seu camino outro ilustre cronista, Celso Emilio Ferreiro,

quen, en 1973, conclie, nestes termos, a historia iniciada por Garcia Lorca?%:

Ramon de Sismundi morre na tenda [1973]

Triste Ramon de Sismundi,
sempre pechado en ti mesmo,
boxe xa dono da tenda
basoiras soio pra dentro,
basoiras pra caixa forte,
basoiras cobros i arrendos,
pois o po da estanteiria
basoiracho agora un neno
fillo da ria, nacido

nas favelas de Palermo.

Triste Ramon de Sismundi,
sempre teimoso e segredo,
basoiras terra galega,
basoiras amor e vezos,
basoiras xabre de angurias,
basoiras cinza de esquezos,
borralla de lonxanias,
estrume de sentimentos,
basoira que te basoira

na dura roda do tempo.

Galicia, probe e borrosa,
xa non che turba o silencio.

Dono da tenda e coas arcas cheas (“basoiras pra caixa forte”), estd alleo, sen
problema moral ningiin (“basoiras xabre de angurias”), a Galicia, que “xa non [lle]
turba o silencio”. Galicia, a “Galicia probe” —quede ben claro— €, no seu maxin,
unha cousa decididamente “borrosa”. Este foi, na “lectura” de Celso Emilio
Ferreiro, o final de Ramoén de Sismundi.

4. UN MADRIGAL INEDITO —E APOCRIFO— DE LORCA: “CANZON PARA A CIBDA DA
CRUNA” (1991)

Esta ¢ a “Canzén” publicada en decembro de 1991 no suplemento Galicia
Literaria do Diario 16 de Galicia (Vigo):

Canzon para a cibdd da Cruna

Gaita de lua e prata
campos e mdis ceios
asulagan cadeas de mar.

Porque quero dormir teu sono de mazans
pra depredel-o llanto que me limpie de terra.
De terra, como cinza, e como bois e como liia.
Cruna, mar de faros,

tremar de branco cireixo

corza de cristal veleiro.

Crumna, vento que vai pra lonxe,

espadon de nebulosa.

En tia ventd inumerabre

navega meu porto extranxeiro.

Cruna de gaita e lia,

un boi amargo que pace

estrelas de chuvia e lirio

amaneceume en teus ollos.

Cruna de gaita e liia.

Non recorda, agas no titulo, o poema I, o “Madrigal 4 cibda de Santiago”, pero
hai, 4s veces, palabras e modos presentes nalgins dos Seis poemas de Lorca. Compre
sinalar que o autor destes versos non posue o talento mimético de Anxel Fole.

Serodios na aparicién, estes sorprendentes versos de Fedrico publicironse, o
28 de decembro de 1991, nun artigo de Antén Abalde Souto titulado Canzon
para a cibdd da Crunia. Un texto inédito de Garcia Lorca”. Despois do titulo es-
tampase esta dedicatoria, non exenta de rexouba: “Para D. Francisco Vizquez, al-
calde da Coruna”. Se o lector repara na data de publicacion, o 28 de decembro,
Dia dos Inocentes, ten xa un dato para non ser moi inxenuo. Tritase, en efecto,
dunha inocentada literaria, xénero 6 que esta dedicado, con intelixencia e algunha
eficacia, a totalidade dese suplemento, que dirixia Xosé Ramén Pena, autor deste
poema “de” Garcia Lorca. Non sei se nalgin outro lugar chegou a publicar a
“Canzon 4 cibda de Betanzos”, inédito que se menciona no susodito artigo.

Quizais non sexa desaxeitado lembrar aqui que foi un 28 de decembro —do
ano 1953— cando Xosé M.* Alvarez Blazquez publicou o seu fermoso invento tro-
badoresco que titulou Cancioeiro de Monfero®.

5. DEDICATORIAS, TITULOS, REFERENCIAS, LEMAS, CITAS: GRATITUDE A UN POEMARIO
EN GALEGO

En 1965, Uxio Novoneyra, nunha revista literaria de Madrid?4, publica “Cinco
poemas castellanos”, que dedica “A Federico Garcia Lorca, por seis poemas gallegos”.

En 1980, Sebastidn Risco publica, no libro Do recuncho amado®, o poema
“Coloquio do arbre e o xitano”, con esta dedicatoria: “A Federico Garcia Lorca,
polos Seis poemas galegos”. De 1985 son os “Seis poemas galegos para Federico
Garcfa Lorca”, de Andrés Pocifa. Titilase o primeiro “Cantiga de berce para
Federico Garcia, morto”, titulo que € unha adaptacion do que encabeza o poema
V de Lorca (“Canzon de cuna pra Rosalia Castro, morta”).

En 1988, Rodolfo Alonso (arxentino, fillo de galegos) publica “Seis (casi) poe-
mas galegos” no libro jazmin del pais*’. Poeta aléfono en lingua galega, como
Federico, non estampa ningunha aclaracion, en realidade innecesaria.

En 1955 publicouse o primeiro poema en galego, por min conecido, sobre o
poeta mirtir: “Sintote (O ceibo espirito de Federico Garcia Lorca)”. Neste poema,
unha das sdas estrofas é un entusiasta reconecemento da poesia galega do gran es-
critor andaluz:

jFederico Garcial... jPoeta da Terrinia!...
jGarcia Lorca, amigo!... jpaguecho Deus, enteirol...
jSeis poemas galegos bulen na ialma minia/l...

Compre sinalar que o poema, de 1955, comeza e remata con este verso:
jGardas ceviles nigros charoaban a noite!...

O verso, con algunhas eivas idiomadticas, alude a unha das versiéns que circu-
laban na época sobre a morte do poeta; o verso, pois, seria impublicable na
Espana de Franco e da Benemérita. En efecto, “Sintote” publicouse fora, en
Buenos Aires, nun periédico radicalmente antifranquista®®, pero o autor, polo que
supofemos, vivia na Galicia do exilio interior. Ainda asi, este poema “O ceibo es-
pirito de Federico Garcia Lorca” asinase con esta cautela: E. P. H. Ninguén, que eu
saiba, logrou identificar a este escritor. Polos versos que tefio lidos non se pode
afirmar que fose un gran poeta, pero todos, absolutamente todos, pulsan a lira do
antifranquismo. Esta é a condicién de dous sonetos que publica en Opinion
Gallega (Buenos Aires): “Pé da Frouseira” (maio de 1955) e “O fin ha ser” (abril de
1954), soneto este no que o autor manifesta que “ja hora é chegada!”. O final do
poema lemos: “Na Galiza, xaneiro de 1954”.

O “Descordo 6s nosos poetas”?, de Bernardino Grana (1980), amosa, como
lema, ademais de dous versos de Pedro Amigo de Sevilla, seis da “Canzén de cuna
pra Rosalia Castro, morta”. Estes:

/Erguete, minia amiga,

que xa cantan os galos do dia/!
/Erguete, minia amada,

porque o vento muxe, coma unha vaca!
[..]

Galicia deitada e queda

transida de tristes berbas.

Os catro primeiros versos son citados por José Sanjurjo no “Canto de eterni-
dad y suefo por Rosalia Castro” (entre a estrofa 35 e 36) despois da apostrofe
“iDespiértate, maestra!”. Hai algo mais que a cita deses apostroficos catro versos.
Estes dous:

;Ven a que eu te coroe
ca coroa d’a neve d’a prata!

Son versos da invencion de José Sanjurjo feitos a partir de “Romaxe de Nosa
Sefora da Barca” (“A Virxe era de pedra/ e a sta coroa de prata”)3.

6. POETAS FORANEOS EN GALEGO: “RESPONSABLE”, LORCA

Que se saiba, o primeiro escritor non galego que poetizou no noso idioma
despois de 1935 foi o arxentino Eduardo Jorge Bosco (Buenos Aires, 1913-1943).
Datan, os seus poemas, de 1939, ainda que se publicaron anos despois, algin, por
min, recentemente3!. Inspirou estes versos Pepita Sabor, galega de Vilanova de
Arousa, desde nena na emigracion portena. Sexa ela quen nos relate a relacion e a
débeda de Bosco con Federico:

Pero hay un hecho que, aunque parezca menor, tuvo para €l una im-
portancia capital. La primera vez que la mayoria del grupo oimos el nom-
bre de Federico Garcia Lorca, fue de sus labios. Bosco tenia una cultura li-
teraria impresionante, y solia dejarnos a todos boquiabiertos, con excepcion
de Daniel Devoto, que era el Gnico que no le iba a la zaga. Bosco nos hizo
conocer la obra de Garcia Lorca. Cuando Federico pasé por Buenos Aires
en 1935%, se lo vio y se lo trat6, y todos quedaron deslumbrados con él.
Bosco siempre estimé en mucho sus Seis poemas galegos, y no creo exage-
rar si digo que fue ese ejemplo lo que lo arrastr6, una sola vez en su vida,
a componer sus propios poemas gallegos. Pero la verdad es que lo gallego
estaba en el aire, y que no pocos jévenes de entonces nos afanabamos de-
trds de sus manifestaciones. Atn conservo un ejemplar de Vagalumes, de
Cabada Vazquez, que encontramos una noche vagando por la callle
Corrientes, en una librerfa de lance, y que me regalé Bosco, con su firma y
una fecha: 3 de octubre de 193933,

Nunha dedicatoria “A Pepita”, do 8 de agosto de 1939, recofiece Bosco que
escribiu “estos cantares, sentindo no peito toda a soidade de Rosalia, e toda a sau-
dade de Galicia, rosa de pranto entr’as herbas”. Esta “rosa de pranto entr’as her-
bas” remitenos 6 poema V, 6 verso “Herbas que cobren teu leito”. No léxico poéti-
co de Bosco hai outros ecos de Lorca: de Lorca poeta en galego.

Arredor de 1960, o brasileiro Godofredo Filho escribiu o poemario “Musa
gallega”34, que consta de nove composicions: “Noiturnio en Santiago”, “Canzon que
xurde da l4a”, “Romeiria”, “Auga e tempo”, “Maino chove en Santiago”... E case impo-
sible non relacionar estes cinco titulos con titulos —e motivos— dos Seis poemas de
Federico. Quen lea cun pouco de atencion estes poemas sospeitard axina a proceden-
cia dalgiins materiais 1€xicos: a lia bailando, a liia; berbas de cristal e de fina cinza...

O conecemento dos Seis poemas galegos foi determinante na vida literaria po-
liglota de Gregorio San Juan, autor dun poema na nosa lingua que se titula
“Federico Garcia déixase ver na romaxe de Nosa Sefora da Barca e os poetas gale-
gos antergos e novos acoden pra velo e darlle a benvida antre unha sinfonia de
cores e musica de gaitas”3>.

O 1ltimo poeta aléfono de quen tefio noticia é o brasileiro Luciano Maia. No
poemario “Cinco poemas galegos™°, de 1997, hai unha composicién, “O neno e
a gaita”, inspirada, sen dubida, en “Cantiga do neno da tenda”, cantiga, como
xa temos dito, protagonizada por Ramoén de Sismundi. A de Luciano Maia € unha
“lectura” moi distinta da que fixo, en 1973, Celso Emilio Ferreiro, quen, como lem-
brara o lector, repara no Ramoén de Sismundi vello, totalmente alleo (alleado) a se-
fardades e compromisos. Nesta ocasion, Luciano Maia céntrase, como Lorca, no
neno emigrado, no neno que, atopando unha gaita, “sospeita que endexamais/ es-
coitard o seu gaiteiro”. A glosa do aléfono brasileiro insiste na lectura primitiva, na
de Garcia Lorca, poeta que, como poeta galego, estd presente nos outros catro
poemas de Luciano Maia.

O neno e a gaita

A mananceira solaina

se achega un vento estranxeiro.
Un neno debuxa unhba gaita
10 piso tosco e frieiro.

Deixando o molle da aldea
por entre a néboa choida
un barco a i-alba pentea
permeando a marusia.

Alén no cais dos adeuses

os aturuxos das aves
perseguindo os ventos ceibes
polos vaguieiros aires.

Prepara a man da tardina
as nordesias tebrosas.

O neno so adivina

a degaranza das horas.

Mouras fenestras se choen
0 laio dos esmoleiros.
Lume nervioso de lostregos
invade os lares valeiros.

Baixo un solpor de amargura
se acouga a escura aldeota.
Verbas caladas tristura

que peta de porta en porta.

Unba evadida cancion

entre a infancia e o desterro
persegue as notas que van

se ouvindo en silencio e medo.

O neno atopou unha gaita
ben a caron do seu leito.
Sospeita que endexamais
escoitard o seu gaiteiro.

7. (OUTROS POEMAS?

Neste artigo, non s6 amosamos 0s textos poéticos que, dun xeito ou doutro,
estdn no ronsel dos Seis poemas galegos, senon que facemos referencia a aqueles
poemas que acollen (no texto ou nun peritexto) algin comporniente do poemario
galego de Lorca (o titulo, un verso, unha estrofa...).

Non abordamos, nesta ocasion, a presencia de Federico Garcia Lorca na poe-
sfa galega, asunto que suscitou en Galicia (na do interior e na emigrante) ducias
de composicions. Son cantos de homenaxe 6 home ou 6 poeta e, is veces, diatri-
bas contra a sia morte. Nunha recente Coroa3’ acollo poemas en galego de
Aquilino, Diaz Jicome, Marfa do Carme Kruckenberg, Manuel Maria, Pepe Velo,
Celso Emilio Ferreiro, Uxio Novoneyra, Antonio Garcia Teijeiro, Matilde Lloria,
Andrés Pocina, Manuel Blanco Marino, Luz Pozo... Nestes cantos hai, algunha vez,
algin eco da poesia do poeta cantado ou chorado, por exemplo, no “Romance de
cego” de Celso Emilio Ferreiro, que comeza:

O dazanove de agosto
chegou a morte a Viznar.
Entrou vestida de ialba,
pro a ialba nunca vird.

¢Non lembra o ton, o xeito dalgiin romance lorquiano?

Nun recente (e inédito) epicedio de Luz Pozo, “Ainadamar” (Fonte das bago-
as), a autora repite este verso:

Non quero ver ainda o teu sangue vermello derramado na terra.

Un verso que retoca moi levemente dous do inmortal Llanto por Ignacio
Sanchez Mejias:

que no quiero ver la sangre
de Ignacio sobre la arena.

Pero os cantos a Federico (4 stia vida ou contra a sia morte) constitien outro
tema.

